
ᓴᖅᑭᖅᑕᐅᑎᒋᔭᕆᐊᓕᒃ 
ᕖᕝᕗᐊᕆ 7, 2023 

 

ᐊᒡᒐᓐᓄᑦ ᑎᑎᕋᖅᑕᐅᖃᑦᑕᓚᐅᖅᓯᒪᓪᓗᑎᑦ ᐃᓄᑦᑎᑐᑦ ᖃᕋᓴᐅᔭᒃᑯᑦ ᐊᖅᑭᓱᖅᑕᐅᕙᓕᖅᑐᑦ, 
ᓄᓇᑦᓯᐊᖅ ᐱᕙᓪᓕᐊᔪᑦ ᐅᑭᐅᖃᓕᖅᑐᑦ 50−ᓂᑦ ᐊᕐᕌᒍᓂᑦ. 
 
ᐃᖃᓗᐃᑦ, ᓄᓇᕗᑦ – ᓴᖅᑭᖅᑕᐅᓚᐅᖅᓯᒪᔪᖅ 1973−ᒥ ᐱᕙᓪᓕᐊᔪᓂᒃ 100−ᖏᓐᓃᑦᑐᓂᒃ, ᓄᓇᑦᓯᐊᒃᑯᑦ 
ᐱᕈᖅᓯᒪᓕᖅᑐᑦ ᐱᕙᓪᓕᐊᔪᓂᒃ ᐊᒥᓲᓂᖅᓴᐅᓪᓗᑎᑦ ᓄᓇᕗᒻᒥ ᓄᓇᕕᒻᒥᓪᓗ 2−ᒥᓕᐊᓂᒃ ᖃᕋᓴᐅᔭᒃᑯᑦ ᐊᕐᕌᖑᑕᒪᑦ 
ᕿᒥᕐᕈᔭᐅᕙᑦᑐᑦ. ᐃᒻᒥᒃᑰᖅᑐᖅ ᓇᒻᒥᓂᕆᔭᐅᔪᖅ ᐅᑭᐅᖅᑕᖅᑐᒥ ᐊᒻᒪᓗ ᒥᑭᓪᓕᕙᓪᓕᐊᓪᓗᑎᑦ ᐊᒥᓱᓂᖏᑦ ᑲᓇᑕᒥ. 

ᐱᒋᐊᕐᖓᕐᓂᖓᓂ ᑭᓱᖃᑦᑎᐊᖏᓐᓇᕆᑦᑐᓂᑦ ᐱᓇᓱᐊᕈᓯᖅᑕᒫᑦ ᓴᖅᑭᖃᑦᑕᓚᐅᖅᓯᒪᔪᑦ ᐱᕙᓪᓕᐊᔪᑦ ᒪᕐᕉᓐᓂᒃ 
ᐃᖅᑲᓇᐃᔭᖅᑎᖃᖅᑐᓂ, ᓇᕿᑦᑕᐅᑎᖃᖅᑐᑎᑦ ᐊᖅᓴᓐᖑᐊᓕᕈᓗᒻᒥᑦ (IBM), ᐊᒡᒐᓄᑦ ᐃᓄᑦᑎᑑᓕᖅᑎᑦᑎᕙᑦᑐᑎᓪᓗ 
ᐸᐃᐹᒨᖅᑲᐃᔾᔪᑎᖃᖅᑐᑎᑦ ᐊᑎᓕᒻᒥᑦ (Gestetner−ᒥᑦ), ᐃᖅᑲᐅᒪᔭᐅᔪᔅᓴᐅᔪᖅ ᕿᓪᓛᖅᑐᐊᓗᕙᔪᔪᖅ ᕿᓐᓂᖅᑖᓗᒻᒥ 
ᐃᒥᔅᓴᖓᓐᓂ.  

ᑕᐃᔭᐅᖃᑦᑕᓚᐅᖅᓯᒪᔫᒐᓗᐊᖅ ᐃᓄᒃᓱᒻᒥᑦ, ᐱᕙᓪᓕᐊᔪᑦ ᐊᑎᖓ ᐊᓯᔾᔨᖅᑕᐅᓪᓗᓂ ᓄᓇᑦᓯᐊᖅ ᐱᕙᓪᓕᐊᔪᖏᓐᓂ 
1976−ᖑᑎᓪᓗᒍ. ᑕᐃᒪᓐᖓᓂ, ᐊᖏᓪᓕᓯᒪᓕᖅᑐᑦ ᐊᒥᓲᓂᖅᓴᓂᑦ ᑲᒪᓕᖅᑐᑎᑦ, ᑐᓂᐅᖅᑲᖅᑕᐅᕙᑦᑐᓪᓗ 
ᐅᑭᐅᖅᑕᖅᑐᒥ. ᐱᕈᖅᑐᑦ ᒥᑭᔫᑎᓂᑦ ᑎᒍᒥᐊᒐᕐᓂᑦ ᖃᕋᓴᐅᔭᕋᓚᖑᔮᖅᑐᓂᒃ ᐅᖃᓕᒪᖅᑕᐅᔪᓐᓇᓕᖅᑐᑦ ᑎᑎᕋᖅᓯᒪᔪᑦ 
ᐅᑭᐅᖅᑕᖅᑐᒧᑦ, ᐸᐃᑉᐹᒧᖅᑲᑦᑕᐅᓪᓗᑎᓪᓗ ᖃᓪᓗᓈᓂ, ᐅᑭᐅᖅᑕᖅᑐᒧᑦ ᑐᔫᑕᐅᑦᑕᖅᑯᑦ ᐊᑐᓂ ᓄᓇᓕᓐᓄᑦ. 

ᓇᒻᒥᓂᖁᑎᒋᔭᖅ ᓄᐊᑕᒃᔅᑯᓐᓄᑦ, ᐅᓪᓗᒥᒧᑦ ᐋᖅᑭᓱᖅᑕᐅᓕᖅᑐᑎᑦ ᐃᓄᑦᑎᑑᖅᑕᐅᖃᑦᑕᕐᓂᖏᑦ ᓇᕿᑦᑕᖅᓯᒪᔪᓂᒃ 
ᓯᕗᓪᓕᖅᐹᖑᓪᓗᑎᑦ, ᓴᖅᑭᔮᖅᑎᑦᑎᔾᔪᑎᒥᑦ ᖃᕋᓴᐅᔭᒃᑯᓪᓗ ᓴᖅᑭᔮᕈᓐᓇᖅᑐᓂᒃ ᓇᕿᑦᑕᐅᓯᖏᑦ ᒪᓕᑦᑐᒋᑦ.  

ᐅᓪᓗᒥ, ᖁᓕᓂᒃ ᓴᖅᑮᓯᒪᓕᖅᑐᑦ ᐱᖓᓲᔪᖅᑐᓂᒃ ᖃᕋᓴᐅᔭᒃᑯᑦ ᐅᓂᒃᑳᕐᓂᑦ ᖃᐅᑕᒫᑦ ᐱᓇᓱᐊᕈᓯᖅᑕᒪᓪᓗ 
ᐋᖅᑭᒋᐊᖅᑕᐅᕙᑦᑐᑎᑦ ᖃᓪᓗᓈᑎᑐᑦ ᐃᓄᑦᑎᑐᓪᓗ − ᑕᒪᓂ 39−ᓂᒃ ᑲᓇᓐᓇᐅᑉ ᐅᑭᐅᖅᑕᖅᑐᖓᓐᓂ ᓄᓇᓕᓐᓄ 
ᓯᐊᕐᒪᖅᓯᒪᓪᓗᓂ 2.5−ᒥᓕᐊᓂᒃ ᑭᓚᒦᑕᓕᓐᓂᑦ ᑭᓚᒦᑕᓂᒃ. ᖃᕋᓴᐅᔭᒃᑰᖅᑐᑦ ᓄᓇᑦᓯᐊᒃᑯᑦ ᓴᖅᑭᖅᑕᐅᖃᑦᑕᖅᑐᑦ, 
ᐊᑐᐃᓐᓇᐅᑎᑕᐅᓪᓗᑎᑦ ᐅᓂᒃᑳᑦ ᐅᖃᓕᒫᖃᑦᑕᖅᑐᑦ ᐃᓚᖏᓪᓗ ᑎᑎᖅᑐᒍᖅᓯᒪᔪᖃᐅᖅᑐᓂ.  

“ᐅᑭᐅᓄᑦ 50−ᓄᑦ ᑲᔪᓯᓯᒪᑦᑎᐊᖅᑐᑐᐊᓗᒃ ᐱᕙᓪᓕᐊᔪᓕᕆᓂᖅ, ᑭᓯᐊᓂᓕ ᐱᓗᐊᖅᑐᒥᑦ ᐅᑭᐅᖅᑕᖅᑐᒥ,” 
ᐅᖃᓚᐅᖅᓯᒪᔪᖅ ᒪᐃᑯ ᕌᐳᑦᔅ. “ᐱᖅᓯᐊᓗᒻᒥᑦ ᐃᓅᓇᓱᐊᕐᓂᒧᑦ ᐊᑭᖏᓪᓗ, ᐱᔭᕆᐊᑭᑦᑐᑕᖃᓐᖏᑦᑐᖅ. 
ᐅᐱᒋᔭᕐᔪᐊᕌᓗᒃᑲ ᐱᓕᕆᖃᑦᑕᖅᑐᑦ ᐱᕙᓪᓕᐊᔪᓕᕆᔩᓪᓗ ᑲᔪᓯᑦᑎᐊᖏᓐᓇᖅᑐᒥᑦ ᐱᕙᓪᓕᐊᔪᓕᕆᓂᕐᒥᑦ ᐊᒻᒪᓗ 
ᐃᓕᓴᕆᔭᐅᔾᔪᑎᑖᖃᑦᑕᖅᓯᒪᔪᓂᒃ ᐱᕙᓪᓕᐊᔪᓕᕆᔨᓂᒃ ᐅᑭᐅᓄᑦ 50−ᓄᑦ.” 

ᐊᐅᓚᑦᑎᔨᑦ ᑎᑎᕋᖅᑎ ᑯᐊᕆ ᓚᕌᒃ ᐊᒻᒪᓗ ᐱᓕᕆᔨᖏᑦ ᖁᓖᑦ ᐱᕙᓪᓕᐊᔪᓕᐅᑦᑎᐊᖅᑐᐊᓘᓯᒪᒻᒪᑕ ᐱᖓᓱᓂᑦ 
ᓯᕿᓐᖑᔭᕐᓂᑦ ᐊᔾᔨᒌᓐᖏᑦᑐᓂᑦ ᐊᕕᑦᑐᖅᓯᒪᔪᓂᒃ. ᖃᕋᓴᐅᔭᒃᑯᓪᓗ ᐊᑐᖅᑕᐅᕙᓕᖅᑐᑎᑦ ᓄᓇᕗᒻᒥ ᑯᐸᐃᓪᓗ 
ᑕᕐᕋᖓᓐᓂ, ᐱᕙᓪᓕᐊᔪᓪᓗ ᑐᓂᐅᖅᑲᖅᑕᐅᓯᒪᓪᓗᑎᑦ 50,000−ᓄᑦ ᑲᑎᑦᑐᒋᑦ. 

ᐅᓪᓗᒥ, ᐊᕝᕙᖏᑦ ᐱᕙᓪᓕᐊᔪᓂᒃ ᐅᖃᓕᒫᖃᑦᑕᖅᑐᓂᒃ ᖃᓪᓗᓇᓂ ᐊᓯᖏᓐᓂᓪᓗ, ᓯᓚᕐᔪᐊᒥᓪᓗ 
ᑐᓴᕈᒪᓂᖅᓴᖅᑕᖃᖅᐸᓕᖅᑐᓂ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ. 

“ᐱᕙᓪᓕᐊᔪᓕᕆᓂᖅ ᓇᒥᑦᑐᐃᓐᓇᑦᑎᐊᖅ ᐊᔅᓱᕈᓐᓇᖃᑦᑕᕐᖓᑦ ᓴᖅᑭᔮᖅᑎᑦᑎᓂᕐᒧᑦ ᑮᓇᐅᔭᓂᒃ 
ᐃᓯᖅᑐᖃᖃᑦᑕᕆᐊᖃᖅᑐᓂ ᐃᓄᑐᐃᓐᓇᕐᓄᑦ ᑐᓴᕋᔅᓴᐅᔪᒃᑰᖃᑕᐅᓪᓗᑎᑦ,” ᐅᖃᖅᑐᓂ ᕋᐳᑦ. “ᓂᕆᐅᒋᔭᖃᖅᑐᖓ 
ᓄᓇᑦᑎᓐᓂ ᐃᑲᔪᖅᑐᐃᓗᑎᑦ ᓴᖅᑮᑲᓐᓂᕈᒪᓂᑦᑎᓐᓂ ᐊᕐᕌᒍᒐᓴᒃᑲᓂᕐᓄᑦ ᓯᕗᓂᑦᑎᓐᓂ ᑕᐃᒪᐃᑦᑐᓂᑦ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ ᐅᑭᐅᓄᑦ ᓇᓪᓕᐅᓂᖅᓯᐅᖅᑐᑦ 50-ᓄᑦ ᐊᔾᔨᐅᖏᑦᑐᓂᒃ 
ᑲᒪᖃᑦᑕᖅᑐᑦ ᓴᖅᑮᓂᖏᓐᓂ, ᖃᕋᓴᐅᔭᓕᕆᓂᕐᒨᖓᔪᓂᒃ, ᐱᕙᓪᓕᐊᔪᓂᑦ, ᐱᕙᓪᓕᐊᔪᓕᕆᔨᓂᒃ, ᐱᔭᐅᔪᓐᓇᕐᓂᖏᓐᓂ, 
ᓄᓇᖃᖅᑳᖅᑐᒥᓃᑦ ᐱᓕᕆᓂᖏᓐᓂ, ᓄᓇᖏᓐᓂ, ᓴᖅᑭᖅᑕᐅᓂᖏᓐᓂ ᐊᕙᑎᖏᓐᓂᓪᓗ ᐊᑐᑦᑎᐊᕐᓂᕐᒥᑦ, 
ᖃᐅᔨᒋᐊᕐᓗᒍ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒻᒥᑦ nunatsiaq.com/about. 

 

ᖃᐅᔨᒋᐊᕐᕕᔅᓴᖅ: 

ᐊᒪ ᑐᕋᓐᑐ 
ᓄᓇᕗᒻᒥ ᑎᑎᕋᖅᑎ 
ᐃᕐᖐᕐᓈᖅᑕᐅᑎᖓ: emmat@nunatsiaq.com 
ᐅᖄᓚᐅᑎᕋᓛᖓ: 807-620-1008 

